
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՋՐԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ

Հոդված 1. Հայաստանի Հանրապետության 2002 թվականի հունիսի 4-ի ջրային օրենսգրքի (այսուհետ` Օրենսգիրք) 10-րդ հոդվածի 20-րդ կետը շարադրել հետևյալ խմբագրությամբ.
«20) «Գործունեության իրականացման ծանուցման մասին» Հայաստանի Հանրապետության օրենքով սահմանված կարգով տրամադրում է ստորերկրյա քաղցրահամ ջրերի օգտագործման նպատակով հորատման գործունեության իրականացման իրավունք.»: 
Հոդված 2. Օրենսգրքի 37.1-րդ հոդվածի. 
1. 8-րդ մասը շարադրել հետևյալ խմբագրությամբ.
 	«Ստորերկրյա քաղցրահամ ջրերի օգտագործման նպատակով հորատման գործունեությունը ծանուցման ենթակա գործունեության տեսակ է: Ստորերկրյա քաղցրահամ ջրերի օգտագործման նպատակով հորատման գործունեության ծանուցումը ներկայացվում է Հայաստանի Հանրապետության բնապահպանության բնագավառի պետական կառավարման լիազոր մարմին:»:
2.  լրացնել հետևյալ խմբագրությամբ նոր պարբերությամբ.
 	«Ստորերկրյա քաղցրահամ ջրերի օգտագործման նպատակով հորատում իրականացնող հաստոցների տեղադիրքն առցանց հետևելու տեխնիկական սարքավորումների տեղադրման և օգտագործման կարգը սահմանում է Հայաստանի Հանրապետության կառավարությունը:»:
 	Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 



ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

 «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-193 օրենքի 43-րդ հոդվածի 2-րդ մասի աղյուսակի «14. ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ» բաժնի 2-րդ կետն ուժը կորցրած ճանաչել:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 



























ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հոդված 1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ` օրենք) 19-րդ հոդվածի «12. ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ» բաժնի 12.5-րդ կետն ուժը կորցրած ճանաչել:

Հոդված 2. Օրենքի 20.1-րդ հոդվածի 1-ին մասի աղյուսակը լրացնել հետևյալ բովանդակությամբ նոր կետով.


 
	«13) Ստորերկրյա քաղցրահամ ջրերի օգտագործման նպատակով հորատման գործունեության իրականացման իրավունք ձեռք բերելու համար
	տարեկան բազային տուրքի 200-ապատիկի չափով»:



Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 




ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
«ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հոդված 1.  «Գործունեության իրականացման ծանուցման մասին» Հայաստանի Հանրապետության 2015 թվականի նոյեմբերի 13-ի ՀՕ-120-Ն օրենքի 22-րդ հոդվածի 2-րդ մասի աղյուսակը 3-րդ բաժնից հետո լրացնել նոր « 3.1. ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ» բաժնով հետևյալ բովանդակությամբ .


	
	3.1. ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ
	
	
	

	1.
	Ստորերկրյա քաղցրահամ ջրերի օգտագործման նպատակով հորատման գործունեություն
	ԿՄ
	_
	_



Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՋՐԱՅԻՆ ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ», «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» և «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
	Ներկայացված ՀՀ օրենքների նախագծերի (այսուհետ` նախագծեր) անհրաժեշտությունը պայմանավորված է ՀՀ կառավարության մշտապես գործող տարածքային զարգացման և բնապահպանական նախարարական կոմիտեի 29.12.2016թ. նիստի թիվ N 24.9/[388482]-17 արձանագրության 2-րդ կետի հանձնարարականի կատարման հետ, ինչպես նաև` ՀՀ կառավարության որդեգրած քաղաքականության իրականացման նպատակով, այն է` կրճատել, պարզեցնել և հստակեցնել լիցենզավորման գործընթացները:

2. Ընթացիկ իրավիճակը և խնդիրները  

Հայաստանի Հանրապետության ջրային օրենսգրքի 37.1-րդ հոդվածում ամրագրված է, որ ստորերկրյա քաղցրահամ ջրերի օգտագործման նպատակով հորատման գործունեությունը լիցենզավորման ենթակա գործունեության տեսակ է: «Լիցենզավորման մասին» Հայաստանի Հանրապետության օրենքում լրացում կատարելու մասին» ՀՕ-21-Ն օրենքի համաձայն «Ստորերկրյա քաղցրահամ ջրերի օգտագործման նպատակով հորատման գործունեությունը» սահմանվել է որպես պարզ ընթացակարգով տրվող լիցենզիայի տեսակ:
 «Լիցենզավորման մասին» ՀՀ օրենքում (այսուհետ՝ Օրենք) փոփոխություններ կատարելու մասին» ՀՕ-121-Ն  և «Գործունեության իրականացման ցանուցման մասին» ՀՕ-120-Ն ՀՀ օրենքների համաձայն   Օրենքի 43-րդ հոդվածի աղյուսակով սահմանված պարզ ընթացակարգով տրվող լիցենզավորման ենթակա գործունեության տեսակները  սահմանվել են որպես ծանուցման ենթակա գործունեության տեսակներ:
Ելնելով վերոգրյալից, փոփոխություններ են կատարվել Հայաստանի Հանրապետության ջրային օրենսգրքի 10-րդ և 37.1-րդ հոդվածներում, «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ բաժնում, «Պետական տուրքի մասին» ՀՀ օրենքում` «Ստորերկրյա քաղցրահամ ջրերի օգտագործման նպատակով հորատման գործունեության իրականացման իրավունք ձեռք բերելու համար» պետական տուրքի տեսակը հանելով լիցենզավորվող գործունեության տեսակների ցանկից և ներառելով այն ծանուցման ենթակա գործունեության տեսակների ցանկում և լրացում է կատարվել  «Գործունեության իրականացման ցանուցման մասին» ՀՀ օրենքում:

3. Նախագծերի մշակման գործընթացում ներգրավված ինստիտուտները և անձինք

   Նախագծերը մշակվել են Հայաստանի Հանրապետության բնապահպանության նախարարության իրավաբանական վարչության աշխատակիցների կողմից: 

4. Իրավական ակտի կիրառման դեպքում ակնկալվող արդյունքը

	Նախագծերի ընդունման դեպքում հիմնական ակնկալվող արդյունքը Հայաստանի Հանրապետության ամբողջ տարածքում ստորերկրյա քաղցրահամ ջրերի օգտագործման նպատակով հորատման գործունեությունը ծանուցմամբ կազմակերպելու ապահովումն է  և առկա խնդիրների վերացումը:



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՋՐԱՅԻՆ ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ», «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» և «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


	«Հայաստանի Հանրապետության ջրային օրենսգրքում փոփոխություններ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին», «Լիցենզավորման մասին» Հայաստանի Հանրապետության օրենքում փոփոխություն կատարելու մասին» և «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:




ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՋՐԱՅԻՆ ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ», «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» և «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
	«Հայաստանի Հանրապետության ջրային օրենսգրքում փոփոխություններ և լրացում կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին», «Լիցենզավորման մասին» Հայաստանի Հանրապետության օրենքում փոփոխություն կատարելու մասին» և «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի ընդունման կապակցությամբ անհրաժեշտություն կառաջանա ընդունելու «Ստորերկրյա քաղցրահամ ջրերի օգտագործման նպատակով հորատման գործունեության իրականացման պայմաններն ու պահանջները սահմանելու մասին» ՀՀ կառավարության որոշում: 

ԱՄՓՈՓԱԹԵՐԹ
«Հայաստանի Հանրապետության ջրային օրենսգրքում փոփոխություններ և լրացում կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին», «Լիցենզավորման մասին» Հայաստանի Հանրապետության օրենքում փոփոխություն կատարելու մասին» և «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի վերաբերյալ  շահագրգիռ մարմինների առաջարկությունների և առարկությունների 
	Առարկության, առաջարկության հեղինակը¸ 
Գրության ստացման ամսաթիվը, գրության համարը 
	Առարկության, առաջարկության բովանդակությունը 
	Եզրակացություն 
	Կատարված փոփոխություն ները

	ՀՀ արդարադատության նախարարություն
16.03.2017թ.
01/14/4054-17 
	Օրենքների նախագծերի վերջին հոդվածներում «հրապարակմանը» բառն անհրաժեշտ է փոխարինել «հրապարակման օրվան» բառերով՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի դրույթները:
	Ընդունվել է:
	Նախագծերի վերջին հոդվածները խմբագրվել են:

	
	«Հայաստանի Հանրապետության ջրային օրենսգրքում փոփոխություններ կատարելու մասին» Հայաստանի Հանրապետության օրենքի նախագծի 2-րդ հոդվածում «պարբերությունը» բառն անհրաժեշտ է փոխարինել «մասը» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի դրույթները և ՀՀ ջրային օրենսգրքի պահանջները:
	Ընդունվել է:
	«Հայաստանի Հանրապետության ջրային օրենսգրքում փոփոխություններ կատարելու մասին» Հայաստանի Հանրապետության օրենքի նախագծի 2-րդ հոդվածը խմբագրվել է:

	
	«Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» և «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերում անհրաժեշտ է համարակալել լրացվող կետը և բաժինը՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի դրույթները:
	Ընդունվել է:
	Նախագծերի համապատասխան հոդվածները խմբագրվել են:

	ՀՀ աշխատանքի և սոցիալական հարցերի նախարարություն
20.02.2017թ.
ԱԱ/ՀՄ-2-2/1625-17
	Առաջարկություններ և առարկություններ չկան:
	
	

	ՀՀ առողջապահության նախարարություն 01.03.2017թ.
ԼԱ/11.2/2294-17
	Առաջարկություններ և առարկություններ չկան:
	
	

	ՀՀ տնտեսական զարգացման և ներդրումների նախարարություն
01.03.2017թ.
05/1934-17
	Առաջարկություններ և առարկություններ չկան:
	
	

	ՀՀ ֆինանսների նախարարություն
27.02.2017թ.
03/86/3158-17

	Համաձայն «Գործունեության իրականացման ծանուցման մասին» Հայաստանի Հանրապետության օրենքի 3-րդ հոդվածի 5-րդ կետի` ծանուցման ենթակա գործունեության տեսակների ծանուցման մասով անհրաժեշտ է սահմանել լիազոր մարմին, որին սահմանված կարգով ներկայացվում է ծանուցումը և որը լիազորված է սահմանված կարգով իրականացնելու ծանուցման ենթակա գործունեություն իրականացնող անձանց հաշվառում: Մինչդեռ, Նախագծերի փաթեթով նախատեսվող` ստորերկրյա քաղցրահամ ջրերի օգտագործման նպատակով հորատման գործունեության տեսակը ծանուցման ենթակա սահմանելու հետ միաժամանակ բացակայում է համապատասխան լիազոր մարմին սահմանելու դրույթը: 
Ելնելով վերոհիշյալից` վերստին հայտնում ենք, որ ներկայացված Նախագծերի փաթեթի ընդունումից հետո անհրաժեշտություն կառաջանա նշված ծանուցման ենթակա գործունեության տեսակի մասով սահմանել համապատասխան լիազոր մարմին, սակայն Ձեր կողմից ներկայացված կից տեղեկանքում նշվում է Նախագծերի փաթեթի ընդունման կապակցությամբ այլ իրավական ակտերի ընդունման անհրաժեշտության բացակայության մասին:  
Հատկանշական է նաև այն, որ Նախագծերի փաթեթով առաջարկվում է ստորերկրյա քաղցրահամ ջրերի օգտագործման նպատակով հորատման գործունեության տեսակը ծանուցման ենթակա սահմանելու հետ միաժամանակ վերջինիս համար ներկայումս գործող պետական տուրքի դրույքաչափը նվազեցնել`  սահմանելով տարեկան բազային տուրքի 100-ապատիկի չափով գումար` բազային տուրքի 200-ապատիկի փոխարեն, և ներկայացված հիմնավորման համաձայն` վերջինս պայմանավորված է լիցենզավարման գործընթացները կրճատելու, պարզեցնելու և հստակեցնելու անհրաժեշտությամբ:   
Վերոնշյալի վերաբերյալ հայտնում ենք, որ անհասկանալի է ստորերկրյա                 քաղցրահամ ջրերի օգտագործման նպատակով հորատման գործունեության համար գործող օրենսդրությամբ սահմանված պետական տուրքի դրույքաչափը նվազեցնելու              առաջարկության նպատակադրումները, հաշվի առնելով այն, որ Նախագծերի փաթեթի ընդունման հիմնավորմամբ ընդամենը հիմնավորվում է գործարար միջավայրի                 բարելավման ևս մեկ գործիքի ապահովմամբ, ինչպես նաև այն հանգամանքով, որ լիցենզիաների տրման գործընթացը շատ ավելի ժամանակատար և աշխատատար է, քան ծանուցմամբ իրականացվող գործունեության պարագայում: Այս առումով, հաշվի առնելով այն հանգամանքը, որ պետական տուրքի գործող դրույքաչափը նվազեցնելու առաջարկությունը կհանգեցնի պետական բյուջեի եկամուտների կրճատման, գտնում ենք, որ վերջինս լրացուցիչ հիմնավորման կարիք ունի ստորերկրյա քաղցրահամ ջրերի                օգտագործման նպատակով հորատման գործունեություն իրականացնող տնտեսավարող սուբյեկտների վրա պետական տուրքի բեռի առումով (այսինքն` արդյոք վերոնշյալ գործունեության համար նախատեսված պետական տուրքի ներկայիս դրույքաչափը հանդիսանում է այդ գորունեությունը արդյունավետ իրականացնելու համար էական խոչընդոտող հանգամանք): Միաժամանակ, ինչ վերաբերում է այն հիմնավորմանը, որ լիցենզիաների տրման գործընթացը շատ ավելի ժամանակատար և աշխատատար է, քան ծանուցմամբ իրականացվող գործունեության պարագայում, ապա հայտնում ենք, որ պետական տուրքի դրույքաչափերի մեծությունը կապված է առավելապես ոչ թե պետական մարմնի կողմից իրականացվող աշխատանքների ժամանակատարության և                     աշխատատարության, այլ հիմնականում ոլորտի շահութաբերության հետ:
	Ընդունվել է:

















 
	«Հայաստանի Հանրապետության ջրային օրենսգրքում փոփոխություններ կատարելու մասին» ՀՀ օրենքի նախագծի 1-ին և 2-րդ հոդվածները խմբագրվել են:























«Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի 2-րդ հոդվածը խմբագրվել է:

	ՀՀ ֆինանսների նախարարություն
03/86/1197-17 30.01.2017թ.
	Նախագծերի փաթեթով նախատեսվող` «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի նախագծով ստորերկրյա քաղցրահամ ջրերի օգտագործման նպատակով հորատման գործունեության իրականացման իրավունք ձեռք բերելու համար սահմանվում է տարեկան բազային տուրքի 100-ապատիկի չափով գումար: Այնինչ` ներկայումս վերջինս համար, որպես լիցենզավորման ենթակա գործունեության  տեսակ, «Պետական տուրքի մասին» Հայաստանի Հանրապետության օրենքով սահմանված է տարեկան բազային տուրքի 200-ապատիկի չափով գումար: Հետևաբար, անհրաժեշտ է ներկայացնել տուրքի սահմանված չափի նվազեցման վերաբերյալ համապատասխան հիմնավորումը:

	Ընդունվել է:
	«Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի 2-րդ հոդվածը խմբագրվել է:



